
e di tres djadumingu di ougùstùs proklamá komo dia di 
Transporte Públiko 

Busnan di ABC ta pornada riba e dia aki

Willemstad - Minister di Tráfiko, Transporte i Planifikashon Urbano, sra. Suzy 
Camelia-Römer,  ta invitá tur hende pa ban ku bus di ABC grátis djadumingu 
awor, komo gesto di selebrashon  riba dia di Transporte Públiko. Riba e dia akí, 
atenshon ta bai na tur ku ta laborá den e sektor di Transporte Públiko i na e 
hendenan ku ta hasi uso di e forma di transporte aki. E aña aki ta enfatisá riba e 
koperashon entre shofùrnan di bus chikí i grandi, pa yega na optimalisashon di 
transporte públiko. 

Ta kuminsá e dia ku un santu sakrifisio di misa na Misa di Tera Kòrá, kaminda tin 
sirbishi pa 9or en punto. Despues pastor ta duna bendishon na e akto di 
proklamashon di e di tres djadumingu di ougùstùs komo dia di Transporte 
Públiko. Ku bus ta bai Barber, pa inisio ofisial di trabounan di asfaltamentu den e 
besindario di Kaya Chipou, siguí pa un rekorido den bus. Minister ta konta 
tokante e desaroyonan den transporte públiko i huntu ta pasa wak e diferente 
áreanan di atenshon. E rekorido ta terminá na Parada di Bus na Punda, kaminda 
tin groundbreaking pa duna inisio na konstrukshon di e tualètnan pa shofùrnan di
bus tan sperá.

Minister Camelia-Römer ta komprometé pa traha pa yega na un transporte 
públiko optimal ku ta sirbi nos tur. Gobièrnu, huntu ku shofùrnan di bus chikí i 
Autobusbedrijf Curaçao ta traha huntu pa mehorá e mobilidat pa nos pueblo i e 
bienestar di e shofùrnan di bus.

